Татар телендә урта гомуми белем бирү мәктәбенең 

8 нче сыйныфында укучы татар балалары өчен 

татар әдәбиятыннан үткәрелә торган республика олимпиадасының муниципаль этабы өчен биремнәренә җаваплар
(2014/2015 нче уку елы)
I. Әдәбият теориясенә караган биремнәр. (15 балл)
1. Әлеге билгеләмәне дәвам итеп языгыз.
(3 балл)



Конфликт ул – әдәби  әсәрдә сюжет хәрәкәте нигезенә салынган, капма-каршы фикерләр бәрелеше, каршылыгы, бәхәс. 

2. М.Фәйзинең “Галиябану” драмасында романтизмга хас нинди сыйфатлар чагылыш таба? Җавабыгызны аңлатып языгыз. (6 балл)
Драматург геройларның эчке дөньяларын сурәтләүгә зур урын бирә; аларны иделлаштыра; геройларның мөнәсәбәтләрен дә маурлап, нәфисләп күрсәтә; әсәрнең музыкаль булуы да аның романтик рухын көчәйтә, хис-кичерешләр алгы планда тора.
3. Дастан жанрына хас үзенчәлекләрне билгеләгез. (6 балл)
Халык авыз иҗатындагы жанр; гадәттә әкият сюжетларына, риваять-легендаларга таянып языла; тезмә яки чәчмә формада булырга мөмкин; өч төркемгә бүленә: тарихи дастаннар алыплар турында хикәятләр мәхәббәт дастаннары.
II. Әдәби иҗатка караган биремнәр. (55 балл)
1. Әлеге жанрларны күләме арту  ягына таба эзлеклелеккә салып языгыз:  мәкаль – шигырь – поэма – драма – повесть.  (5 балл)
2. Ф.Кәриминең “Салих бабайның өйләнүе” хикәясендә нинди фикерләр чагылыш таба? Әсәрдә мәгърифәтчелек әдәбиятына хас нинди үзенчәлекләр урын ала? (10 балл)
3. 7 нче сыйныфта үткәннәрне искә төшерегез һәм жанрларны аларга туры килгән мисаллар белән тәңгәлләштерегез: (5 балл)
А) гражданлык лирикасы  

Б) күңел лирикасы  

В) пейзаж лирикасы

1) С.Хәким “Әнкәй”

2) Н.Арсланов “Яз”

3) Ф.Кәрим “Ватаным өчен”

4. Әлеге өзекләр алынган әсәрләрнең исемнәрен һәм авторларын языгыз: (10 балл)
1) “Агаларны алдырып, / Киңәшсез үскән бу йортны / Киңәшле йорт кылдырды, / Каланы кайта торгызды…”. (“Идегәй”)
2) “Мин яшь вакытта, безнең кыяр каравылчысы бер картыбыз бар иде. Бу картны мин бик сөядер идем”. (Ф.Кәрими “Салих бабайның өйләнүе”)
3) “Ай, шушы көй, өзә бит минем үзәгемне. Беркөн кайдан, күкрәгемнең кайсы җиреннән алып кына җырладым икән соң мин бу көйне”. (М.Фәйзи “Галиябану”)
4) “Җил улый, сызгыра, диңгез һаман дулкынлана, дулый бара иде.”. (Ш.Камал “Акчарлаклар”) 

5. Ш.Камалның “Акчарлаклар” әсәрендә образларны төркемнәргә бүлеп языгыз: (10 балл)
Төп герой: Гариф
Ярдәмче герой: Газизә, Шәрәфи агай
Катнашучы герой: Солдат, Исак, Николай, Абрам
Җыелма образ: эшчеләр, невод салучылар
Табигать образлары: җил, су тамчылары, диңгез
6. Тәкъдим ителгән мәкальгә бәйләп, үзегез теләгән бер әсәрнең героена характеристика бирегез: (15 балл)
Кеше холкын күзәт, үзеңнекен төзәт.
III. Лирик әсәргә анализ. (15 балл)
Саҗидә Сөләйманованың “Тагын узды кыңгыраулы язлар” шигыренә анализ ясагыз:
Тагын узды кыңгыраулы язлар,

Чылдырдатып чәчкә чукларын.

Беләсеңме, кәккүк, бу юлларның 

Кая җитеп, кая туктарын?

Юк, әйтми тор әле, чү, әйтми тор,

Гомер елын бик аз санама.

Сабый чактан көткән ал җилкәндәй

Җәйге таңнар һаман аллана.

Килә дә ул, китә. Ә мин һаман

Зәңгәр ярга барып җитмәгән.

Күңелемдә йөрткән сүзләремне

Кулъяулыкка әле чикмәгән...  

IV. Иҗади эш. (15 балл)
Язын агачта пәйда булган иң беренче бөреләрнең олы хыялы хакында хикәя яки сюжетлы шигырь языгыз.

Гомуми балл – 100.
